
ЗИНҺАР ӨЧЕН, КЕРМƏ ТӨШЛƏРЕМƏ  
 

Резеда Əхиярова көе  
Разил Вəлиев шигыре 

 
Зинһар өчен, кермə тешлəремə! 
Мин бит сине күптəн оныттым. 
Җəй җиллəре күптəн, күптəн агарттылар, 
Тараттылар сагыш болытын. 
 
Зинһар өчен, кермə төшлəремə...  
Уянам да никтер боегам.  
Əйтерсең лə, су алмакчы булам  
Күптəн кипкəн сусыз коедан. 
 
Зинһар өчен, кермə тешлəремə...  
Таң атуга төшлəр өзелə.  
Көннəремне, елларымны алдың,  
Төннəремне калдыр үземə. 
 
Зинһар өчен, кермə төшлəремə...  
Үртəмəче, көлмə ерактан.  
Сине түгел, мин бит яшьлегемне  
Шулай сагынам, шулай яратам. 
 
Зинһар өчен, кермə төшлəремə...  
Минем хəлгə кемнəр тешенə?  
...Сөям хəзер бары, бары хыялымда,  
Яшим хəзер бары төшемдə. 

 


